
Midimentu di
preshon di sanger
di 24 ora

Medición de la  
presión arterial durante 
24 horas
E dòkter òf spesialista ku ta atendé bo a kumbiní ku bo 

pa hasi un midimentu di preshon di sanger di 24 ora. E 

asistente a duna bo un sita. Ku e midimentu di preshon 

di sanger nos ta haña un bista konfiabel di bo preshon 

di sanger promedio na diferente momentu den dia i den 

anochi. Un enfermero/a lo konektá e meter di preshon di 

sanger na poli.

E eksámen 

•	 Pa e midimentu di preshon di sanger bo ta haña:

•	 Un banchi di preshon di sanger rònt di bo brasa ariba.

•	 Un aparato chikitu (recorder) ku ta konektá ku e banchi 

via un slan chikitu. Bo ta karga e aparato aki den un tas 

chikitu rònt di bo sintura.

•	 Den anochi bo por pone e aparato banda di bo.

Ora kaba di konektá e meter di preshon di sanger, bo por bai 

kas òf trabou. Bo por sigui hasi bo aktividatnan normal di tur 

dia. 

Midimentunan outomátiko

•	 E meter ta midi bo preshon di sanger kada 30 minüt, 

tantu den dia komo den anochi.

•	 Durante un midimentu, e banchi ta yena ku airu di mes.

•	 Tene bo brasa ketu durante e midimentu i purba di no 

papia, pa prevení interupshon.

•	 Si un midimentu no a bai bon (por ehèmpel dor di 

moveshon), e aparato ta purba hasi esaki di nobo 

despues di 5 minüt outomátikamente.

 

No ta posibel pa bo mes lesa bo preshon di sanger. Esaki ta pa 

no influensiá e midimentu.

Paga e meter di preshon di sanger

E siguiente mainta, bo mes por kita e banchi di 

preshon di sanger.

•	 Paga e aparato (recorder) dor di pone e suich 

riba ‘off’

•	 Nunka saka e baterianan for di e aparato.

•	 Bo no ta logra paga e aparato?

•	 Pon’é un banda e ora ei; nos mes lo pag’é ora 

despues ku bo a entreg’é.

Puntonan di atenshon importante

•	 Hèndel e meter di preshon di sanger ku 

kuidou.

•	 E banchi di preshon di sanger no ta bon na su 

lugá? E ora ei bo mes por bistié di nobo,  

pero no durante un midimentu.

•	 Nunka habri e aparato i no saka bateria.

•	 No laga e aparato kai.

•	 E meter no ta resistente kontra awa:  

pues bo no por ducha òf landa pa 24 ora.

•	 Entregá bèk e meter di preshon di sanger 

na e tempu palabrá, di moda ku un siguiente 

pashènt por usa esaki.



6 7

Posibel efektonan sekundario:

•	 E zonidu di e aparato por pone ku bo ta drumi un tiki 

ménos bon.

•	 Ora e banchi ta yena ku airu bo por sinti e brasa òf e 

dedenan ta hinka, òf un tiki doló den e brasa.

•	 E preshon di e banchi riba e brasa por ta fastioso ora di 

kore outo.

Resultado

E kardiólogo a evaluá bo midimentunan di preshon di sanger.

Bo ta risibí e resultado durante bo sita di siguimentu,  

a ménos ku e dòkter ku ta atendé bo a palabrá algu otro  

ku bo.

Pone e banchi di 
preshon di sanger 
rondó di e brasa i skùif 
esaki pa e brasa ariba.

Hala sera e banchi 
di preshon di sanger 
bon.
Pega e banchi di 
preshon
di sanger ku e 
banchi di pega

Laga e slan chikí
kore tras di bo nèk
i despues padilanti,
di moda ku bo por
konekt’é ku e
aparato riba bo pechu.

Kon pa bisti e banchi di preshon di sanger

